
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄՆԵՐ, ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ՆԱԽԱԳԾԻ

	1.ՀՀ ֆինանսների նախարարություն
	22.04.2022թ.

	
	N 01/8-1/6902-2022

	ՀՀ կառավարության որոշման նախագծի վերաբերյալ, հայտնում ենք հետևյալը.
1. Նախագծով առաջարկվում է 1049 ծրագրի 11001. «Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառումից վերաբաշխման միջոցով 125.6 մլն դրամով լրացուցիչ ֆինանսավորում հատկացնել 11004. «Ավտոմոբիլային ճանապարհների ցանցի հսկողություն, ուսումնասիրություններ և փորձաքննություններ» միջոցառմանը՝ «Ճանապարհային դեպարատամենտ» հիմնադրամի կողմից գործառույթների պատշաճ իրականացման նպատակով: Գումարը նախատեսվել է հատկացնել 2022 թվականի առաջին եռամսյակում՝ նախագծով սահմանելով, որ որոշումը տարածվում է 2022 թվականի հունվարի 1-ից հետո ծագած հարաբերությունների վրա:
Լրացուցիչ ֆինանսավորման անհրաժեշտությունը պայմանավորվել է ընթացիկ տարում հիմնանորոգման և նորոգման ենթակա ավտոճանապարհների ծավալների շուրջ 35% ավելացմամբ, ինչպես նաև ՀՀ կառավարության 17.02.2022 N 190-Ա որոշմամբ «Ճանապարհային դեպարտամենտ» հիմնադրամին վերապահված՝ միջպետական և հանրապետական նշանակության ավտոճանապարհների պահպանման, պետական նշանակության ավտոճանապարհների հիմնանորոգման և տրանսպորտային օբյեկտների հիմնանորոգման գծով համապատասխան միջոցառումների շրջանակներում ՀՀ տարածքային կառավարման և ենթակառուցվածքների նախարարության գնումների պատասխանատու ստորաբաժանման լիազորությունների վերապահմամբ:
Մինչդեռ չի հստակեցվում, թե մինչև  17.02.2022թ. N 190-Ա որոշման ընդունումը, նախկինում պատասխանատու ստորաբաժանման լիազորությունները (գնման հայտերի, այդ թվում տեխնիկական առաջադրանքների կազմման, պայմանագրերի կառավարման, աշխատանքների, ծառայությունների կատարմանը հետևելու, աշխատանքները, ծառայությունները ընդունելու հետ կապված գործառույթներ) ում կողմից էր իրականացվում և ինչ ռեսուրսներով։ Այս պարագայում նախագծով առաջարկվող լրացուցիչ ֆինանսավորման առաջարկը վերոնշյալ որոշման հետ ուղիղ փոխկապակցելը հիմնավոր չէ:
Բացի այդ նախագծի հիմնավորման մեջ նշվել է, որ 2022-2024թթ. պետական միջնաժամկետ ծախսային ծրագրի շրջանակում միջոցառման գծով ներկայացվել էր 329,920.8 հազ. դրամի հայտ, որի առնչությամբ նշենք, որ 2022թ. բյուջեի նախագծում գումարները նախատեսվել են համապատասխան քննարկումների արդյունքներով:
Այնուամենայնիվ քննության առնելով գրությանը կից ներկայացված 2022 թվականի ծախսերի նախահաշիվը (նախագծի արդյունքում ծախսերի ճշտվող ցուցանիշներով) ու ըստ գործառույթների հիմնավորումները, հաշվի առնելով հիմնադրամի աշխատակիցների հետ քննարկումների արդյունքներով աշխատանքային կարգով ներկայացված լրացուցիչ նյութերն ու հաշվարկները, ինչպես նաև միջոցառման 20.04.2022թ. դրությամբ կատարողականը, առաջարկում ենք վերանայել առաջարկվող լրացուցիչ ֆինանսավորման չափը՝ նվազեցումները կատարելով հետևյալ հանգամանքներից ելնելով՝
ա/ աշխատավարձի գծով ծախսում բացառել աշխատավարձի բարձրացումները և ձեռնարկատիրական գործունեության եկամուտներից ֆինանսավորվող հաստիքների դրամաշնորհի ներքո տեղափոխումը;
բ/ գործուղումների և տրանսպորտային նյութերի ծախսերը նախատեսել 9 ամսյա ծախսումների մասով;
գ/ վերանայել ԱԱՀ-ի գծով ծախսի գումարը՝ հաշվարկները կատարելով հիմնադրամի կողմից տարբեր աղբյուրներից ֆինանսավորումների արդյունքում վճարվող ԱԱՀ-ի ընդհանուր հաշվարկային մոտեցմամբ:
Վերոգրյալ մոտեցումների արդյունքում, մեր դիտարկմամբ, անհրաժեշտություն կառաջանա նախագծով պահանջվող գումարը նվազեցնել շուրջ 86 մլն դրամով:
Ինչ վերաբերում է նախագծի 2-րդ կետին, որով հետադարձ ուժ է տրվում 2022 թվականի հունվարի 1-ից հետո ծագած հարաբերությունների նկատմամբ, ապա առաջարկում ենք առաջնորդվել ՀՀ վարչապետի 002/03/2022թ. թիվ 02/10.39/6541-2022 հանձնարարականով, համաձայն որի՝ սույն թվականի ապրիլի 1-ից սկսած նմանատիպ նախագծերն ընթացքավորվելու և ներառվելու են նախարարական կոմիտեների օրակարգերում միայն վարչապետի հետ նախագիծը նախապես համաձայնեցնելու դեպքում:




	

1.Ընդունվել է մասնակի:
Նախագծին կից հավելվածները լրամշակվել են, լրացուցիչ ֆինանսավորման գումարը՝ 125,571.5 հազ. ՀՀ դրամը նվացեցվել է  61,247.5 հազար ՀՀ դրամով՝ կազմելով 64,324.0 հազար ՀՀ դրամ: Գտնում ենք, որ առնվազն 64,324.0 հազար ՀՀ դրամի չափով լրացուցիչ ֆինանսավորումն այն նվազագույն գումարն է, որ անհրաժեշտ է հիմադրամի կողմից ՀՀ 2022 թվականի պետական բյուջեի 1049 բյուջետային ծրագրի 11004 «Ավտոմոբիլային ճանապարհների ցանցի հսկողություն, ուսումնասիրություններ և փորձաքննություններ» միջոցառման (այսուհետ՝ Միջոցառում) պատշաճ և ամբողջական կատարումն ապահովելու համար և նշված գումարի ավելի կրճատումը կարող է հանգեցնել Միջոցառման ձախողմանը:
Լրացուցիչ ֆինանսավորման անհրաժեշտությունը հիմնականում պայմանավորված է 2021թ. համեմատ 2022թ.-ին իրականացվելիք հիմնանորոգման և նորոգման ենթակա ավտոճանապարհների ծավալների շուրջ 35% ավելացմամբ: Նշվածի արդյունքում   համապատասխանաբար ավելացել են Միջոցառման շրջանակներում իրականացվելիք շինարարական նյութերի և պատրաստի արտադրանքների լաբորատոր փորձաքննությունների, ճանապարհային երթևեկության անվտանգության բարելավմանն ուղղված միջոցառումների ծավալները: Նշվածն, իր հերթին, առաջացնում է լրացուցիչ մասնագետների,  ՀՀ տարբեր մարզեր գործուղումների և տրանսպորտային ծախսերի կարիք, ինչը համապատասխանաբար պահանջում է լրացուցիչ ֆինանսավորում:
Բացի այդ՝ ՀՀ կառավարության 17.02.2022 N 190-Ա որոշմամբ հիմնադրամին են վերապահվել միջպետական և հանրապետական նշանակության ավտոճանապարհների, արհեստական կառույցների պահպանման, պետական նշանակության ավտոճանապարհների, տրանսպորտային օբյեկտների հիմնանորոգման, միջին նորոգման  ծրագրերի շրջանակներում ՀՀ տարածքային կառավարման և ենթակառուցվածքների նախարարության կողմից իրականացվելիք գնումների պատասխանատու ստորաբաժանման լիազորությունները, որոնք նախատեսվում է իրականացնել Միջոցառման շրջանակներում: Հաշվի առնելով՝ պատասխանատու ստորաբաժանման գործառույթների լայն շրջանակը՝ գնման առարկայի տեխնիկական առաջադրանքի կազմումից մինչև պայմանագրի արդյունքի ընդունումը, ակնհայտ է, որ նշված լիազորությունների պատշաճ իրականացման համար անհրաժեշտ է պատշաճ հսկողության պայմանագրերի կատարման նկատմամբ, մասնավորապես հաճախակի մշտադիտարկումներ իրականացնելու միջոցով, ինչը նույնպես ենթադրում է լրացուցիչ տրանսպորտային ծախսեր, գործուղումներ, մասնագետներ և, համապատասխանաբար՝  լրացուցիչ ֆինանսավորում: Ընդ որում՝  ՀՀ 2022 թ. պետական բյուջեի 1049 ծրագրի կատարումն ապահովելու համար տարեսկզբից Հիմնադրամն իրականացնում է Միջոցառումն՝ կատարելով համապատասխան ծախսեր, այդ թվում՝ գործուղումների և տրանսպորտային ծախսեր, որոնք  վճարվել են այլ ծրագրերի բյուջեներից և անվերապահորեն ենթակա են վերադարձման։ Ուստի վերաբաշխման որոշմանը հետադարձություն չտալու պայմաններում կստացվի մի իրավիճակ, որ այն կվերահաշվարկվի 4 ամսվա համար նախատեսված գումարների նվազեցմամբ, որի արդյունքում 1-ին եռամսյակի գումարների մարման պայմաններում կհանգենք հետագա ամսիներին ֆինանսական միջոցների անբավարարության։ Վերոնշյալից ելնելով ընդունելի չէ  գործուղումների և տրանսպորտային նյութերի ծախսերը 9 ամսյա կտրվածքով նախատեսելու առաջարկը: 
Անդրադառնալով, մինչև ՀՀ կառավարության 17.02.2022թ. N 190-Ա որոշման ընդունումը պատասխանատու ստորաբաժանման գործառույթների իրականացմանը, նշենք, որ մինչ այդ վերջիններս  իրականացնում էին ՀՀ կառավարության 04. 05. 2017 թ. N 526-Ն որոշմամբ հաստատված թիվ 1 հավելվածի 12-րդ կետի 2-րդ ենթակետի հիման վրա  ստեղծված  մասնագիրական խմբերը, որի կազմում ընդգրկված էին հիմնադրամի (հիմնադրամի իրավանախորդ կազմակերպության) մասնագետները: Մասնագիտական խմբի աշխատանքները՝  աշխատավարձ, գործուղումներ, տրանսպորտային ծախս և այլն կատարվում էր   ձեռնարակատիրական գործունեությունից ստացված գումարների հաշվին: Ընդ որում՝ ստեղծված իրավիճակը խնդրահարույց էր, քանի որ մի կողմից հիմնադրամը, դրա իրավանախորդ կազմակերպությունները ձեռնարկատիրական գործունեությունից ստացված գումարները կարող էին ուղղել միայն կանոնադրական գործառույթների կատարմանը, իսկ, թե կազմակերպության կանոնադրությամբ, թե  Միջոցառման շրջանակներում կնքվելիք դրամաշնորհի պայմանագրով նման գործառույթ նախատեսված չէր: Մյուս կողմից՝ տարիներ շարունակ ձեռնարկատիրական գործունեությունից ստացված միջոցների հաշվին Միջոցառման  համաֆինանսավորումը հնարավորություն չի տվել վերազինել, զարգացնել կազմակերպության տեխնիկական, մասնագիտական կարողությունները, ընդլայնել գործառույթների շրջանակը՝ ստեղծելով ճանապարհային տնտեսության բնագավառում տարածաշրջանի այլ մասնագիտական կազմակերպությունների հետ մրցակից կազմակերպություն:  Բացի այդ՝  գտնում ենք, որ ձեռնարկատիրական միջոցների հաշվին Միջոցառման ծախսերի համաֆինանսավորումը ռիսկային է այն տեսանկյունից, որ ձեռնարկատիրական գործունեությանից կանխատեսված եկամուտը տարվա կտրվածքով չստանալու դեպքում հնարավոր չի լինի ապահովել Միջոցառման պատշաճ կատարումը, ինչն ուղղակիորեն  կհանգեցնի  բացասական տնտեսական հետևանքների առաջացմանը: Ավելին, հնարավորություն չունենալով վերազինել կարողությունները, հիմնադրամը աստիճանաբար դուրս է մղվում մրցակցությունից, նվազում են ծառայությունների մատուցման ծավալները, ինչը ուղղակիորեն հանգեցնելու է ֆինանսական կորուստների, իսկ կրճատման արդյունքում այն ուղղակիորեն բերելու է պետական բյուջեից հատկացվող գումարների ավելացման։
    Անդրադառնալով ԱԱՀ-ի գծով ծախսի գումարին, նշենք, որ նախորդ տարիներին Դրամաշնորհին հատկացվել է 20% ԱԱՀ գումար: Սակայն կատարելով վերահաշվարկներ, ինչպես նաև հաշվի առնելով հիմնադրամի կողմից տարբեր աղբյուրներից ֆինանսավորումների արդյունքում վճարվող ԱԱՀ-ի ընդհանուր հաշվարկային մոտեցումը, նախագծից /125.5մլն/ ԱԱՀ-ի համար նախատեսված 56,547.5 հազ. ՀՀ դրամն ամբողջությամբ  նվազեցվել է:
Հարկ ենք համարում նշել, որ նախագծից ամբողջությամբ հանվել է առողջության ապահովագրության համար նախատեսված գումարը՝ 4,700,0 հազար ՀՀ դրամ։
Վերոգրյալի համատեքստում՝ իհարկե նպատակահարմար կլիներ, որպեսզի Միջոցառումն ամբողջությամբ ֆինանսավորվեր պետական բյուջեի միջոցների հաշվին, սակայն պետության   ծախսերը հնարավորինս կրճատելու նպատակով, գտնում ենք, որ 64, 324.0 հազար ՀՀ դրամի չափով լրացուցիչ ֆինանսավորումը և ձեռնարկատիրական միջոցների հաշվին համաֆինանսավորումը հնարավորություն կտան ապահովել Միջոցառման պատշաճ, արդյունավետ կատարումը,  ՀՀ տարածքային կառավարման և ենթակառուցվածքների նախարարության կողմից պետական բյուջեի ֆինանսավորմամբ իրականացվող ճանապարհաշինական ծրագրերի արդյունավերության շարունակական բարձրացումն:
        Ինչ վերաբերում է, Նախագծով սահմանված հետադարձության հետ կապված դրույթին, ապա առաջարկվող խմբագրությամբ նախագիծը կներառվի համապատասխան նախարարական կոմիտեի նիստի օրակարգում ՀՀ վարչապետի համաձայնությունը ստանալու պարագայում: 

	
2.Առաջարկում ենք նախագծի վերնագրից հանել «լրացում» բառը, իսկ 1-ին կետում «լրացում» բառը փոխարինել «փոփոխություն» բառով, 4-րդ հավելվածի վերնագրում «լրացումները» բառը փոխարինել «փոփոխությունները» բառով, իսկ 5-րդ և 6-րդ հավելվածների վերնագրում` «փոփոխությունները» բառից առաջ լրացնել «լրացումներն ու» բառերը։
	
 2.Ընդունվել է մասամբ: 
Հաշվի առնելով, որ նախագծում արդյունքի չափորոշիչների մեջ արդյունքային ցուցանիշներում կատարվել են լրացումներ, ուստի նախագծում փոփոխություններից բացի կատարվել են նաև լրացումներ։ 
Մյուս առաջարկությունների մասով կատարվել են համապատասխան փոփոխություններ:

	3. 1-ին, 2-րդ, 3-րդ և 6-րդ հավելվածներից հանել «Առաջին եռամսյակ» սյունակները և գումարը նախատեսել եռամսյակային բաշխմամբ։

	3․ Ընդունվել է։
Առաջարկվող փոփոխությունները կատարվել են ։


	4.2-րդ հավելվածում ուղղել 1049 ծրագրի գործառական դասիչը` «01.01.01»-ի փոխարեն նշելով «04.05.01» դասիչը՝ համապատասխան անվանումներով։

	4․ Ընդունվել է:
Կատարվել են համապատասխան փոփոխություններ:


	5.3-րդ հավելվածում ավելացնել «Ցուցանիշների փոփոխությունը (նվազեցումները նշված են փակագծերում)», իսկ 4-րդ հավելվածում` «Ցուցանիշների փոփոխությունը (ավելացումները նշված են դրական նշանով)», բառերով տողերը։
	5.Ընդունվել է:
Կատարվել են համապատասխան փոփոխություններ:


	6.5-րդ և 6-րդ հավելվածներում 11001 և 11004 միջոցառումները դասավորել ըստ հաջորդիվ հերթականության։

	6․ Ընդունվել է:
Կատարվել են համապատասխան փոփոխություններ:


	7.7-րդ հավելվածում «ավելացումները » նշված են դրական նշանով, իսկ նվազեցումները` փակագծերում» ձևակերպումից հանել «դրական նշանով, իսկ նվազեցումները`» բառերը:

	7․ Ընդունվել է մասամբ:
«Ավելացումները» փոխարինվել է «նվազեցումները» բառով:


	8.խմբագրել «ՀՀ պետական նշանակության ավտոմոբիլային ճանապարհների ճանապարհաշինության ոլորտում օգտագործվող շինարարական նյութերի և պատրաստի արտադրանքի լաբորատոր փորձարկումներ՝ հանուկների հանում և տեղափոխում լաբորատորիա» և «ՀՀ պետական նշանակության ավտոմոբիլային ճանապարհների ճանապարհաշինության ոլորտում օգտագործվող շինարարական նյութերի և պատրաստի արտադրանքի լաբորատոր փորձարկումներ՝ փորձարկում» չափորոշիչների ձևակերպումները, որպեսզի ակնհայտ լինի փորձարկումների շրջանակը (միայն պետական պատվերով իրականացվող, թե հիմնադրամին վերապահված ձեռնարկատիրական գործունեության ներքո իրականացվող վճարովի ծառայության շրջանակ)։
	8․ Ընդունվել է:
Կատարվել են համապատասխան փոփոխություններ:


	9.5-րդ, 6-րդ և 8-րդ չափորոշիչների անվանումներում «աշխատանքների մշատադիտարկում» բառերը խմբագրել՝ համապատասխանեցնելով ՀՀ կառավարության 06.08.2021թ. N 1298-Ա որոշմամբ հիմնադրամին վերապահված համանուն գործառույթներին, քանի որ այդ ուղղություններով նախատեսված է «աշխատանքների նկատմամբ հսկողության իրականացում» գործառույթը,

	9․ Ընդունվել է:
Կատարվել են համապատասխան փոփոխություններ:


	10.6-րդ, 7-րդ և 8-րդ չափորոշիչների անվանումներում «ՀՀ պետական նշանակության ավտոմոբիլային ճանապարհների» բառերը փոխարինել «Միջպետական և հանրապետական նշանակության ավտոմոբիլային ճանապարհների» բառերով, քանի որ 6-րդ և 7-րդ չափորոշիչներում նշված ճանապարհների միջին նորոգման աշխատանքներ նախատեսված են միայն 1049 ծրագրի «11001 Միջպետական և հանրապետական նշանակության ավտոճանապարհների պահպանման և անվտանգ երթևեկության ծառայություններ» միջոցառման շրջանակում, իսկ 8-րդ չափորոշիչում նկարագրված գործառույթը հիմնադրամն իրականացնում է միայն միջպետական և հանրապետական նշանակության ավտոճանապարհների մասով, իսկ մարզային նշանակության ավտոճանապարհների մասով այդ աշխատանքներն իրականացվում են համապատասխան մարզպետարանների կողմից, համաձայն ՀՀ կառավարության 04.11.2010թ. N 1419-Ն որոշման 9-րդ կետի:
	10․ Ընդունվել է:
Կատարվել են համապատասխան փոփոխություններ:

